Maiorga Ramírez Erro jaunak galdera egin du Irunberriko ur hornidurari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 26ko 81. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Maiorga Ramírez Erro jaunak galdera egin du Irunberriko ur hornidurari buruz. Hona Toki Administrazioko kontseilariaren erantzuna:

Artaxo-Irunberri tartea –Agoitz-Irunberri hoditeria orokorrekoa– exekutatzeko obrak gaur egun egiten ari dira; horrenbestez, bukatzen ez diren bitartean, Irunberriko Udalak ezin izanen du Nafarroako Ubidea-Itoizko Urtegitik datorren ura erabili.

Departamentu honetan dauzkagun datuen arabera, Irunberrik Arbaiungo arroileko iturburu batzuetatik hartzen du ura eta herriko depositu erregulatzailera eramaten ditu.  Halaber, “Argal” haragi-industriak hornidura independentea du, osin batetik hartzen baitu ura. “Venta de Judas” etorkizuneko industrialderako hornidura, berriz, arestian aipaturiko Agoitz-Irunberri hoditeria nagusiko deribazio batetik hartuko da.

10. eremuari dagokionez eta zehazkiago Agoitz, Longida, Urraulgoiti eta Irunberri udalentzako konponbideari dagokionez, Presio Handiko Ur-horniduraren Plan Zuzentzailea betetzen ari da, nahiz eta halako atzerapen bat badagoen aurreikusitakoaren alderatuz gero.

Iruñean, 2008ko urriaren 6an

Toki Administrazioko Departamentuko kontseilaria: Amelia Salanueva Murguialday

